चलनवाढ /अतिवृध्दी – चांगली का वाईट? चलनवाढ म्हणजे काय? 
	अर्थशास्त्रामध्ये, चलनवाढ म्हणजे काळानुसार वस्तुंच्या आणि सेवांच्या किंमतींच्या स्तरामध्ये झालेली सर्वसाधारण वाढ. जेव्हा सर्वसाधारण किंमतींचा स्तर वाढतो तेव्हा चलनाच्या प्रत्येक युनिटद्वारे (एककाद्वारे) कमी वस्तु आणि सेवा खरेदी केल्या जातात. ह्याचा परिणाम म्हणजे – चलनाच्या अंतर्गत माध्यमाच्या मूल्यामध्ये आणि अर्थव्यवस्थेच्या हिशेब एककामध्ये नुकसान होउन झालेल्या चलनवाढीमुळे  पैशाची खरेदी क्षमता कमी होते. किंमतीमधील चलनवाढ म्हणजे चलनवाढीचा दर, सर्वसाधारण किंमतीच्या निर्देशांकामध्ये होणारा वार्षीक टक्केवारीतील बदल.  अर्थव्यवस्थेवर चलनवाढीचे अनेक परिणाम होतात, जे सकारात्मकही असू शकतात आणि नकारात्मकही. चलनवाढीच्या नकारात्मक परिणामांमध्ये काळाबरोबर पैशाचे आणि द्रव्यासंबंधी इतर घटकांचे खरे मूल्य कमी होणे ह्यांचा समावेश होतो, भविष्यातील चलनवाढीबाबतच्या असुरक्षिततेमुळे  गुंतवणूक आणि बचतीमध्ये निरूत्साह येतो आणि उच्च चलनवाढीमुळे भविष्यात किंमती वाढतील ह्या भितीने उपभोक्ते साठा करायला लागतात. सकारात्मक परिणामांमध्ये, प्राधिकोष (मंदीचा प्रभाव कमी करण्यासाठी) व्याज दर अल्प ठेवु शकतात आणि पैशाव्यतिरिक्तच्या प्रकल्पांमध्ये गुंतवणुकीला प्रोत्साहन देऊ शकतात.
चलनवाढीचा दर वाढणे आणि तीव्र चलनवाढ हे पैशाच्या अतिरिक्त पुरवठ्यामुळे होतात ही वस्तुस्थिती सर्वच अर्थतज्ञ सहसा मान्य करतात. ह्या घटकांकडे बघता असे लक्षात येते की चलनवाढीचा मध्यम ते कमी दर हा जास्त विविधता आणतो. वस्तु आणि सेवांच्या प्रत्यक्ष मागणीमधील चढउताराचा संबंध कमी आणि मध्यम चलनवाढीशी किंवा कमतरतेच्या काळातील उपलब्ध पुरवठ्यामध्ये होणा-या बदलाशी, तसेच पैशाच्या पुरवठ्यामध्ये वाढ होण्याशी असु शकतो. परंतु, आर्थीक विकासाच्या दरापेक्षा पैशाचा पुरवठ्याचा वेग जास्त असेल तर त्यामुळे चलनवाढीचा कालावधी वाढू शकतो ह्यावर सर्वांचे मतैक्य होईल.
आज, मुख्य प्रवाहातील बहुतेक अर्थतज्ञ चलनवाढीच्या कमी आणि स्थिर वेगाला पसंती देतात. कमी (शून्य किंवा नकारात्मकच्या विरोधात) चलनवाढीमुळे, मजूर बाजारपेठेतील नुकसान चटकन भरून काढणे शक्य होउन आर्थीक मंदीची तीव्रता कमी होउ शकते आणि रोकता सापळ्यामुळे वित्तीय धोरण अर्थव्यवस्थेला दृढ न करू शकण्याची जोखीम कमी होते. चलनवाढीचा दर कमी आणि स्थिर ठेवण्याचे काम सहसा द्रव्यविषयक अधिकारी वर्गाकडे दिले जाते.  हे द्रव्यविषयक अधिकार सहसा प्राधिकोषाकडे असतात जे व्याज दर ठरवुन, मध्यवर्ती बँकेद्वारे सरकारी रोख्यांची खरेदी विक्री करून आणि बँकेच्या राखीव निधीविषयक आवश्यकता ठरवुन वित्त पुरवठ्याचा आकार नियंत्रित करतात.
 चलनवाढीचे प्रकार 
मागणीजन्य चलनवाढ:- 
	जी चलनवाढ अतिरिक्त मागणीमुळे होते तिला मागणीजन्य म्हणले जाते. जेव्हा आधीच्या स्तरापासून  एकत्रित मागणीचा स्तर वाढविण्याचा प्रयत्न केला जातो तेव्हा किंमतीचा स्तरही वाढतो. खाजगी तसेच सरकारी खर्चातील वाढीमुळे  एकत्रित मागणीचा वक्र उत्पन्न होउ शकतो. बहुतेक वेळा सरकारी खर्चातील वाढीमुळे  हे होते ज्यामुळे पैशाचा पुरवठा सुकर होतो. जेव्हा विविध कारणांसाठी सरकार उच्च मागण्या राखण्याचा प्रयत्न करते आणि प्राधिकोषाकडून उधार घेते तेव्हा पैशाचा पुरवठा आपोआप वाढतो. एकत्रित मागणीमध्ये वाढ झाल्यामुळे किंमती वाढतात. प्रचलित संज्ञेमध्ये ह्याला “Too much money chasing too few goods” म्हणजेच जर मागणीपेक्षा पुरवठा कमी असेल तर किंमती वाढतात, असे म्हणले जाते.
एका उदाहरणाने हे स्पष्ट करतो: चार वर्षांपूर्वी ग्रामीण भारतामध्ये एक कुटुंब होते अशी कल्पना करूया. श्री.राम आणि त्यांची पत्नी सीता. दोघेही पन्नाशीच्या घरातील शेतकरी आहेत आणि त्यांच्याकडे शेतजमिनीचा एक तुकडा आहे. त्यांना लव नावाचा एक विवाहीत मुलगा आहे, ज्याला दोन मुलगे आहेत. हे एक सर्वसाधारण सहा माणसांचे कुटुंब आहे, आजी-आजोबा, आई-वडील आणि दोन मुलगे. त्यांच्याकडे दोन गाई आणि एक म्हैस आहे ज्या रोज ६ लिटर दूध देतात. ह्यापैकी ५ लिटर दूध विकून ते त्यांचा घरखर्च भागवतात. २००८ मध्ये सरकारने NREGA योजना सुरू करेपर्यंत सर्व काही व्यवस्थीत चालले होते. परंतु, ह्या योजनेद्वारे ग्रामीण भारतातील नोकरी करता येणा-या प्रत्येक व्यक्तीला १०० रूपये रोजंदारीवर कमीत कमी १०० दिवस काम देणे अनिवार्य झाले. तेव्हापासून, राम, सीता आणि लव आणि त्याची पत्नी वर्षातून १०० दिवस काम करायला लागले आणि त्यांना १०० रूपये रोजंदारी मिळायला लागली. NREGA मुळे त्यांच्या घरात रू.४०००० चे वार्षीक उत्पन्न यायला लागले. आता लव आणि त्याच्या पत्नीने विचार केला की आता १ लिटर ऐवजी ३ लिटर दूध मुलांच्या पोषणासाठी घरात ठेवावे. रोजचा २ लिटर दुधाचा पुरवठा कमी झाल्यामुळे बाजारात दुधाचा तुटवडा निर्माण व्हायला लागला त्यामुळे दुधाच्या किंमती वेगाने वाढल्या आणि वर्षभरापूर्वी ३० रूपये लिटरने मिळणारे दुध आता ४० रूपये लिटर झाले म्हणजेच केवळ दुधामध्ये ३५ % चलनवाढ झाली. 
भारताशी संबंधीत चलनवाढ 
२००७ च्या सुरूवातीला, भारतामध्ये, चलनवाढीचा दर, घाऊक किंमत निर्देशांकाद्वारे (WPI) मोजल्यानुसार साधारण ६-६.८% च्या आसपास होता; जो देशाचा प्राधिकोष असलेल्या भारतीय रिझर्व बँकेने स्विकारलेल्या ५-५.५% ह्या स्विकारलेल्या स्तराच्यावर होता. १५ फेब्रुवारी २००७ रोजी, चलनवाढीचा दर दोन वर्षांतील सर्वोच्च म्हणजे ६.७३% झाला. पूर्वी भारतामध्ये उच्च चलनवाढीचे प्रमुख कारण जागतीक बाजारपेठेत वाढलेल्या तेलाच्या किंमती हे होते. परंतु २००७ च्या प्रारंभी, वाढलेली मागणी आणि त्याला अनुरूप पुरवठा ह्या प्रमाणातील व्यस्ततेमुळे अन्नपदार्थांच्या किंमतींमध्ये होणारी वाढ हा चलनवाढीचा प्रमुख घटक होता. विश्लेषकांच्या मते, उच्च आर्थीक विकासामुळे आणि पैशाच्या वाढत्या पुरवठ्यामुळे मागणी वाढली तर पुरवठ्याच्या अवरोधामागे स्थिर कृषी उत्पादकता हे कारण होते. अन्नपदार्थांच्या किंमतींमध्ये वाढ होण्याबरोबरच इंधन आणि सिमेंटच्या किंमतींमध्येही खूपच वाढ झाल्याची नोंद झालेली आहे. भारत सरकारने (GoI), आरबीआयच्या मदतीने चलनवाढ रोखण्यासाठी अनेक उपाय योजले. उदाहरणार्थ, पैशाच्या पुरवठ्यावर नियंत्रण ठेवण्यासाठी, आरबीआयने रोख राखीव निधी गुणोत्तर (CRR) आणि रेपो दर वाढविले;  GoI ने अनेक अन्न उत्पादनांवरील आयात कर कमी केला आणि डिझेल आणि पेट्रोलच्या किंमती कमी केल्या. मार्च २००७ ते मे २००७ च्या दरम्यान जेव्हा युएस डॉलरच्या तुलनेत भारतीय रुपयाची ताकद वाढत होती त्यावेळी आरबीआयने त्यामध्ये हस्तक्षेप न करण्याचे ठरविले.  असा हस्तक्षेप न करण्याच्या निर्णयामागे हेतू हा होता की बळकट झालेला रूपया आयातीचा खर्च कमी करेल आणि त्यामुळे देशाअंतर्गत किंमती कमी होतील. जरी GoI ने उचललेल्या पावलांमागे चलनवाढ हे प्रमुख लक्ष्य होते, तरीही काही विश्लेषकांना, भिती होती की त्यामुळे, म्हणजे खास करून उच्च व्याज दराशी निगडीत निर्णयांमुळे भारतीय अर्थव्यवस्थेमध्ये मंदी येईल. काही जणांना असेही वाटत होते की रूपयाचे मूल्य वाढू दिल्यामुळे ज्या कंपन्यांचा मोठा नफा हा निर्यातीवर अवलंबून असतो त्यांच्या पायावर ह्याचा नकारात्मक परिणाम होईल परंतु त्याचबरोबर भारतीय निर्यातीच्या दीर्घकालीन स्पर्धात्मकतेवरही परिणाम होईल. 
चलनवाढ कशामुळे होते?
उपलब्ध पुरवठ्यापेक्षा जेव्हा वस्तु आणि सेवांची मागणी वाढते तेव्हा चलनवाढ होते. साध्या भाषेत सांगायचे तर, चलनवाढ म्हणजे मागणीपेक्षा पुरवठा कमी. भारतामध्ये, चलनवाढीच्या दराचे मुख्य मापक असलेला घाऊक किंमतींचा निर्देशांक (WPI) हा तीन मुख्य घटकांचा असतो – प्राथमिक जिन्नस, ह्यांमध्ये निर्देशांकातील  २२% अन्नाशी निगडीत जिन्नस असतात; इंधन,  निर्देशांकातील  १४%  भाग आणि उत्पादीत वस्तु ज्या निर्देशांकातील उरलेला ६४% भाग असतात (घाऊक किंमतींच्या निर्देशांकातील (WPI) विविध वस्तुंच्या weightage साठी Exhibit II चा संदर्भ घ्या). समाजाच्या विविध वर्गातील तसेच विविध प्रांतातील वेगवेगळ्या विभागातील किंमतींच्या स्तरांबाबत अधिक अचूकपणे विश्लेषण करण्यासाठी आरबीआय राहणी खर्च निर्देशांकाचाही मागोवा घेते (२००१ ते २००६ च्या दरम्यानच्या वेगवेगळ्या निर्देशांकांवर आधारीत चलनवाढीच्या दरांसाठी Exhibit III चा संदर्भ घ्या.). २००० मध्ये सर्वसाधारण वार्षीक GDP वाढ साधारण ६%  होती आणि २००६-२००७ च्या राजकोषीय दुस-या तिमाहीमध्ये (जुलै-सप्टेंबर) हाच विकास दर ९.२% इतका उच्च होता. ह्या सर्व वाढीमुळे वस्तुंची मागणी वाढणार होतीच. परंतु, वस्तुंच्या पुरवठ्याची, खास करून गहु आणि डाळींसारख्या अन्नधान्यांच्या पुरवठ्याची गती ही मागणीशी जुळू शकली नाही. ह्याचा परिणाम म्हणून, अन्नधान्यांच्या किंमती वाढल्या." ह्या वेळी, तात्पुरत्या आणि रचनात्मक घटकांचे मिश्रण असलेल्या (अन्नधान्यांच्या) पुरवठ्याच्या बाजूच्या संरोधामुळे खास करून चलनवाढीचा दबाव तीव्र होता."
परिव्ययजन्य चलनवाढ 
       एकूण पुरवठा वक्रामधील बदल हा भक्कम व्यापारी संघटनांनी आणलेल्या मजूरीच्या दरातील वाढीमुळे होतो. परिव्ययजन्य चलनवाढ ही बहुतेक वेळा वेतनप्रेरीत चलनवाढ असते. मजुरांची मागणी अतिरिक्त वाढली तरच फक्त मजूरीचा दर वाढतो असे नाही. जेव्हा इतर घटकांचा खर्च वाढतो आणि उद्योजक तेवढेच मार्जिन ठेवायचा प्रयत्न करतात तेव्हा एकूण पुरवठा वक्रामध्ये बदल होतो. त्यामुळे परिव्ययजन्य चलनवाढीला कधीकधी अधिपरिव्ययी चलनवाढ म्हणले जाते. परंतु आधी नमूद केल्याप्रमाणे, किंमतींच्या स्तरामध्ये होणा-या वाढीचे प्रारंभीचे कारण हे मजूरीच्या दरातली वाढ किंवा किंमतींच्या दरातील वाढ हे जरी असले तरी किंमतींचा नंतर वाढणारा स्तर हा एकूण पुरवठा वक्र किंवा मागणी वक्र किंवा दोन्हींमधील बदल ह्यामुळेच होतो. 
संरचनात्मक चलनवाढ
	संरचनात्मक चलनवाढ  प्रबंध हा ह्याच शक्यतेवर जोर देतो की जरी अतिरिक्त एकत्रित मागणी नसली तरीही काही ठरावीक क्षेत्रांमध्ये अतिरिक्त मागणीच्या परिस्थितीमुळे किंमतींचा स्तर वाढू शकतो. प्रारंभी ज्या क्षेत्रांमध्ये अतिरिक्त मागणी आहे त्या क्षेत्रांमध्ये किंमती वाढतात. ह्यामुळे काही ठरावीक क्षेत्रांमध्ये मजूरीचे दर वाढतात. हे वाढलेले मजूरीचे दर नंतर ज्या क्षेत्रांमध्ये मजूरीची अतिरिक्त मागणी नाही त्याही क्षेत्रांमध्ये पसरू शकतात. ह्याचा आवर्ती परिणाम होतो. 

भारतासाठी सीपीआयची ऐतिहासीक माहिती सामग्री (डेटा) 


भारताताली वर्तमान परिस्थिती 
उच्च चलनवाढ
“आम्हाला संरचनात्मक पुरवठा धक्के बसत आहेत,” काल न्युयॉर्क विद्यापिठाच्या स्टर्न स्कूल ऑफ बिझनेस येथे बोलताना सुब्बराव म्हणाले.
खरेदी क्षमता सुरक्षीत ठेवण्यासाठी आणि विकास टिकवून ठेवण्यासाठी भारताला वाढत्या किंमतींवर नियंत्रण ठेवणे आवश्यक आहे, असे रिझर्व बँकेने म्हणले आहे.
“चलनवाढ ही सर्वसाधारण आणि रिझर्व बँकेच्या comfort zone च्या खूपच वर आहे,” १६ सप्टेंबरच्या आपल्या विधानामध्ये आरबीआयने असे म्हणले होते. “धोरण मुद्रेमध्ये वेळेआधी झालेला बदल चलनवाढीच्या अपेक्षा घट्ट करून मागील धोरणांचा प्रभाव कमी करू शकतो. त्यामुळे वर्तमान चलनवाढ विरोधी मुद्रेबाबत दृढ असणे अनिवार्य आहे.”
रूपयाची ताकद कमी झाल्यामुळे चलनवाढीचे गांभीर्य कमी करण्याचे कार्य अवघड बनण्याची शक्यता असते. ह्या तिमाहीमध्ये चलनाची ताकद ९.३ टक्क्यांनी कमी झाली आहे, १९९२ पासून आत्तापर्यंतची ही सर्वात जास्त घट आहे, युरोपचे कर्जाचे संकट जोखीम क्षमता कमी करेल, समुद्रापारच्या गुंतवणूकदारांकडून आगामी बाजारपेठेत मालमत्तेची विक्री केली जाईल ह्या अंदाजानुसारच हे आहे. धोरणे आखणारे चलन-दराच्या हालचालींवर लक्ष ठेवतील आणि “गरजेनुसार” चलन बाजारपेठेत हस्तक्षेप करतील, २३ सप्टेंबर रोजी वॉशींगटन येथे बोलताना अर्थमंत्री प्रणव मुखर्जी ह्यांचे हे उद्गगार आहेत. ह्या आठवड्यात सेंट्रल बँकेचे डेप्युटी गव्हर्नर सुबिर गोकर्ण म्हणाले, रूपयाचे वेगाने होणारे अवमूल्यन ही जरी काळजीची बाब असली तरी त्याकडे “जागतिक घडामोडींचा” एक भाग म्हणून बघायला हवे आणि “कोणतीही एक ठळक गोष्ट ह्या प्रक्रियेच्या मागे नाही.”
“विदेशी चलन बाजारपेठेमध्ये हस्तक्षेप केल्यास अनपेक्षित परिणाम घडू शकतात,” काल सुब्बराव म्हणाले
वरील परिच्छेदाचा स्त्रोत - ब्लूमबर्ग २७ सप्टेंबर २०११.

अशा परिस्थितीमध्ये तुमच्या बँकेतील गुंतवणूकींचा विचार करा. वार्षीक १० % दराने करपात्र रक्कम म्हणजे कर वजा करता तुम्हाला रू. ७ %  परतावा मिळतो (साधारण ३० % करदात्यांचा वर्ग धरल्यास ) आणि तुमची चलनवाढ आहे ९ % म्हणजे तुमचा खरा परतावा ऋण २ % आहे. असा कोणताही निर्णय घेण्यापूर्वी आर्थीक सल्लागाराचा सल्ला घ्या. 

गुंतवणुकीबाबत टाळण्याचे १० मानसीक अडथळे
जेम्स मॉंटीयर हे जीएमओच्या ऍसेट ऍलोकेशन गटाचे एक महत्वाचे सदस्य आहेत. वित्तीय आणि आर्थीक प्रवाहाचे ते नेहमीच सखोल चिंतन करतात. ह्या महिन्यात, त्यांनी साधारण दशकभरापूर्वी लिहिलेल्या एका लेखातील निरीक्षणे आम्ही प्रकाशीत करीत आहोत. पार्ट मॅन, पार्ट मंकी मध्ये जेम्स मॉंडीयर लिहितात की झाडांवरील वास्तव्य सोडणे ही आपली पहिली चूक होती. गुंतवणूकीच्या निर्णयांबाबत सकारात्मक राहण्यापेक्षा, आपल्या मेंदूची रचना ही जिवंत राहण्याशी निगडीत समस्या सोडविण्याशी निगडीत जास्त आहे. आपण सगळेच निर्णय घेताना चूका करतो. गुंतवणूक करताना होणा-या सर्वसामान्य चुका खालील यादीमध्ये दिलेल्या आहेत.

# 1 तुम्हाला जेवढे वाटत असते त्यापेक्षा तुमचे ज्ञान कमी असते.

# 2 तुमच्या दृष्टीकोनावर फार जास्त विश्वास ठेवु नका, विचारपूर्वक अंदाज घ्या आणि धीटपणे निवड करा.

# 3 एकाच तंत्रामध्ये, साधनामध्ये, दृष्टीकोनामध्ये किंवा विचारामध्ये अडकून राहू नका; लवचिकता आणि व्यावहारिकता ही काळाची गरज आहे.

# 4 जे तुमच्याशी सहमत नाहीत त्यांचे ऐका.

# 5 तुम्हाला फक्त वाटते की तुम्हाला सगळे माहीत आहे, प्रत्यक्षात तसे नसते.

# 6 तुलनात्मक मूल्यांकन विसरा, बाजारपेठेच्या किंमती विसरा, स्टॉकची खरी  किंमत किती आहे त्याचा अंदाज काढा (DCFs – कसरित रोख प्रवाहाची उलट पध्दत वापरा)

# 7 समोर येईल तेवढ्याच माहितीवर विश्वास ठेवू नका, ती तुमच्या समोर कशी आली त्याबाबत काळजीपूर्वक विचार करा.

# 8 चांगल्या कंपन्यांची चांगल्या गुंतवणूकींशी सांगड घालू नका किंवा चांगल्या कमाई वाढीची चांगल्या परताव्याशी सांगड घालू नका.

# 9 सुस्पष्ट, सहज आठवणा-या घटना घडण्याची शक्यता तुम्हाला वाटते त्यापेक्षा कमी असते, तीव्र कारणांचा अंदाज बांधला जात नाही

# 10 नुकसान करणारे शेअर्स काढून टाका आणि वाढणा-यांचा फायदा घ्या.

